KLSH prezanton gjetjet e auditimit té performancés “Ndikimi i mjeteve té transportit
rrugor né cilésiné e ajrit”

Departamenti i Auditimit té Performancés né Kontrollin e Larté té Shtetit prezantoi né njé takim
me eksperté té fushés gjetjet dhe rekomandimet e raportit t€ auditimit t&€ performancés “Ndikimi i
mjeteve té transportit rrugor né cilésiné e ajrit”.

Aktiviteti u zhvillua né mjediset e KLSH-sé né datén 25.10.2023 me pjesémarrjen e Drejtorit té
Pérgjithshém té KLSH-sé, znj. Marjola Llanaj, drejtuesit té Departamentit t¢ Auditimit té
Performancés, z. Alfred Zylfi, Prof. Dr. Besnik Baraj, auditues dhe pérfagésues nga shogéria civile
té angazhuar né fushén e mbrojtjes sé mjedisit, znj. Valbona Mazreku.

Drejtori i Pérgjithshém i KLSH-sé, znj. Marjola Llanaj vlerésoi punén e Departamentit té
Performancés, i cili ka pasur njé larmi temash audituese té orientuara drejt shérbimeve té
qytetaréve dhe pérmirésimit té cilésisé sé jetesés.

“Gjeneza e té gjitha problemeve shéndetésore né popullaté éshté ndotja e ajrit. Rezultatet e
auditimeve té tilla jané njé alert shumé i miré pér vendimmarreésit e politikave , - u shpreh Drejtori
i Pérgjithshém i KLSH-sé.

Znj. Llanaj falénderoi pjesémarrésit né takim, duke theksuar se institucioni éshté i hapur pér ¢do
bashképunétor shkencor apo qytetar.




Drejtuesi i Departamentit té Auditimit té Performanceés, z. Alfred Zylfi theksoi se pérmes kétij
auditimi, KLSH ka dhéné kontribute né mbrojtjen e mjedisit dhe shéndetit té njerézve, si detyré e
réndésishme gé ndihmon né mirégenien e té gjithéve.

“Politikat e transportit kané njé ndikim shumé té réndésishém né pérmirésimin e ndotjes sé ajrit.
KLSH, bazuar né gjetjet ka dhéné disa rekomandime pér pérmirésimin e situatés si dhe ka pércjellé
mesazhin kryesor té kétij auditimi: té nxitet rinovimi i flotés sé mjeteve rrugore me emetim té ulét
té ndotésve si dhe forcimin e métejshém té sistemit té monitorimit té cilésisé sé ajrit”, - tha z. Zylfi.

Gjetjet e auditimit “Ndikimi i mjeteve té transportit rrugor né cilésiné e ajrit” jané prezantuar nga
kryeaudituesi Aulent Guri.

Nga auditimit ka rezultuar se:

Flota e mjeteve té transportit rrugor nuk ka pésuar ndryshime pozitive né drejtim té uljes
sé moshés mesatare t€ mjeteve rrugore si dhe té pérdorimit té karburanteve me ndikim té
ulét né cilésiné e ajrit.

Ministria e Infrastrukturés dhe Energjetikés (MIE) sé bashku me Ministriné e Turizmit dhe
Mijedisit (MTM) nuk kané garantuar té dhéna té besueshme dhe té mjaftueshme pér
vlerésimin e gjendjes reale té cilésisé sé ajrit.

Qeveria shqiptare, krahas mos transpozimit té disa direktivave té réndésishme pér nxitjen
dhe pérdorimin e mjeteve me karburant alternativ, nuk ka specifikuar objektiva, aktivitete
dhe targete té matshme e té arritshme né dokumentet e saj strategjike.

MTM dhe MIE, krahas mos monitorimit dhe raportimit mbi zbatimin e akteve
ligjore/nénligjore, nuk kané hartuar Programin Kombétar té Pakésimeve té Shkarkimeve
né Ajér si dhe nuk kané pércaktuar Angazhimet Kombétare pér pakésimin e shkarkimeve.
Ka munguar bashké&punimi ndérinstitucional (midis MTM dhe MIE) pér promovimin dhe
mbéshtetjen financiare té masave me géllim pakésimin e shkarkimeve dhe pérmirésimin e
cilésisé sé ajrit.

Nisur nga té dhénat kontradiktore té flotés sé mjeteve rrugore M1 (kategoria mjedisore
Euro 3) pér periudhén 2019-2022, nuk mund té arrihet né njé vlerésim objektiv mbi
zbatimin ¢ VKM nr. 633. 2018 “Pé&r masat kundér ndotjes sé ajrit nga shkarkimet e mjeteve
motorike dhe reduktimin e shkarkimeve né ajér té ndotésve té gazté dhe té Iéndés sé ngurté
pezull nga motorét me ndezje pozitive dhe ata me ndezje me kompresion gé djegin gaz
natyror apo té léngshém pér pérdorim né automjete”.

Pavarésisht lehtésirave fiskale gé aplikohen né vendin toné, kané munguar subvencione té
miréfillta pér té nxitur shtimin e numrit té mjeteve rrugore ekologjike.



Né kété aktivitet, Prof. Dr. Besnik Baraj prezantoi studimin e tij “Gjendja e ndotjes s€ ajrit né
Tirané, lidhja me shéndetin dhe Covid-19”.

“Ekziston njé lidhje e ngushté mes ndotjes sé ajrit dhe pérhapjes sé sémundshmérisé dhe
vdekshmérisé né popullaté. Vlerésoj shumé sensibilitetin e KLSH-sé pér problematikén mjedisore,
qé éshté e lidhur direkt me njerézit, por qé ndjeshméria éshté shumé e ulét nga politikébérésit”,
theksoi Prof. Dr. Besnik Baraj.

Auditimi “Ndikimi i mjeteve té transportit rrugor né cilésiné e ajrit” &shté realizuar né
bashképunim me ekspertét e SAI-t té Norvegjisé.



